Татар халык киемнәре 

Керәшен татарлары гадәти күлмәкнең яңаруын үзгәчәрәк кичерәләр. Ирләрдә изүне яннан ярган күлмәкләр (косоворотка) тарала. Алар аны өйдә эшләнгән тукымадан яки сатиннан теккәннәр. Әмма фаб​рика тукымасы кулланган тәкъдирдә дә җиң төпләренә кештәкләр куеп эшли бирәләр, янәсе борынгы өлгедән аерылырга теләмиләр.

Эчке киемнең икенчесе — ыштан. Аның да гадәттәге өлгесе ирләр һәм хатыннар өчен бер булып, безнең халыкның борынгы тормыш-көнкүрешенә (идәнгә, сәкегә аяк бөкләп утыру һ.б.) җайлашкан форманы тәшкил итә. Әүвәлрәк аны өйдә сугылган яки Урта Азиядән китерелгән буй-буй алачадан теккән​нәр. Казан арты һәм Урал алды татарларында яшь кияүләр һәм яшь ирләр алмалап яки чуптарлап сугылган өй тукымасыннан эшләнгән ыштаннарны да яратып кигәннәр. XIX йөз ахырында ук ирләрдә кара төстәге фабрика тукымасыннан, Аурупа өлгесенә яраклаштырылып те​гелгән чалбарлар урын ала.

Күлмәк-ыштанга якын нәрсә — алъяпкыч. Аны ирләр дә, хатыннар да үз иткән. Казан татарларында, бигрәк тә яшь кияүләр һәм яшь киленнәр өчен ул эш киеме генә түгел, ә көндәлек кием булып та саналган. Мәсәлән, яшь кияү беренче елында көтү каршысына чыкканда кыз бирнәсенә килгән кияү күлмәк-ыштанын киеп, чигешле ак киндер алъяпкыч бәйли торган була. Яшь киленнәрдә һәм җиткән кызларда алъяпкыч өс киеменең, күлмәк шикелле үк, иң матур һәм күзгә бәрелеп тора торган өлешен тәшкил ит​кән. Әүвәлрәк аны эре шакмаклы, сөрмәләп, алмалап яки чуптарлап сугылган өй тукымасыннан күкрәкчәле итеп теккәннәр. Алъяпкычның төсе аның белән бергә киелә торган күлмәкнең төсе һәм формасына яраклашкан була. Күлмәк һәм аның декоратив алымнары тагын да ныграк беленеп торсын өчен, алъяп​кыч башка төстәге тукымадан эш​ләнгән. Бу очракта төсләрнең кон​траст хасил итүе, бер-беренә каршы куелуы киемнең гармониясен бозмый, киресенчә, бизәп кенә то​ра, күркәмлек кенә өсти.

Борынгырак заманнарда фәкать күкрәкчәле алъяпкычлар гына булса, XX йөз башларында билгә генә бәйләп куела торган, күкрәкчәсез алъяпкычлар да күренә башлый. Бу вакытларда татар хатын-кызлары арасында төрле төстәге фабрика тукымасыннан (ситсы, сатин) эшлән​гән яңа формадагы: төрешле, аркалы, култыклы, канатлы һ.б. төрле алъяпкычлар тарала. Ак коленкордан яки кара сатиннан тегелгән алъяпкычларның итәк очын һәм күкрәк өлешен чигеп эшләргә яратканнар. Печән һәм урак вакытларында буй җиткән кызлар һәм яшь киленнәр күлмәк өстеннән чиккән алъяпкыч бәйләп, җиңсә кигәннәр. Керәшен татар хатын-кызлары да бу вакытта алъяпкычны күбрәк ачык төстәге (яшел, ал, зәңгәр) сатиннан таккан итәк куеп һәм итәк очына ике-өч рәт тасма бастырып эшлә​гәннәр.
Татар халкының оригиналь киеме — камзул. Ирләр аны өйдә ки​гәннәр. Күлмәк-ыштан өстеннән камзул гына киеп, җәмәгать каршына чыгуны яхшы санамаганнар. Элегрәк камзуллар (ирләрдә, хатыннарда) чабулы, ябык күкрәкле, тар утыртма якалы, өч яки биш билле һәм тезгә җитәр-җитмәс озынлыкта булган. Ирләр камзулны карарак төстәге фабрика тукымасыннан, ә хатын-кызлар ачыграк төстәге бәрхеттән, йә булмаса Урта Азиядән китергән әдрәс, бикасаб тукыма​сыннан тектергәннәр. Камзулны чигү гадәте безнең халыкта булмаган булуын. Шулай да музей коллекцияләре арасында сирәк кенә тоташы белән бизәкле парчадан тегелгән хатын-кызлар камзулы очрый.

XIX йөз ахыры — XX йөз башларында, яңа кием стиленә күчү дәверендә, ирләр камзулы Аурупа кием төре — жилеткага яраклаша тешә. Ләкин аның арка өлеше элеккегечә кала: аны һаман да өч яки биш билле итеп тегәләр. Казан татар хатын-кызлары арасында билне кысып тора торган биш билле, ачык күкрәкле, кыска камзул-кысма модага керә. Мондый камзулны еш кына күлмәге белән бергә, бер үк төстәге, бизәкле атластан эшләгәннәр һәм кысмалы күлмәк дип атаганнар. Керәшен татарлары бил турысыннан бөргән озын камзулны кулай күреп, кыскасын бөтенләй дә кабул итми. 

Әстерхан татар хатын-кызларының җиңел, чабу кырыйларына ука тасмалар тотып тегелгән билле киеме аркалык дип атала. Ул, камзулдан аермалы буларак, озын җиңле, буе тезгә җитәрлек итеп тегелә.

продолжение

Халкыбызның барлык төркемнәренә дә хас ирләр киеме — казаки (кайбер җирләрдә башкача атыйлар). Ул — озын җиңле һәм озын буйлы, өч билле, ябык күкрәкле язгы һәм җәйге өс киеме. Аны карарак төстәге фабрика тукымасыннан ике катлы итеп теккәннәр. Кайбер төбәкләрдә ул хатын-кыз киемнәре арасында да очрый. XX йөз башларында    ирләр казакины кыска итеп тектерәләр. Андый казакиның озын җиңле камзул дигән атамасы да бар. Яшьрәк кешеләр аны гадәттә карасу тукымадан, ә өлкәннәр җәй өчен ак тукымадан тектергәннәр. Авыл җирләрендә кара җирлеккә аксыл буй төшкән тукымадан тегелгән казакилар да очрый.

Биш билле озын өс киеменә биш​мәт диләр. Күбрәк очракларда бишмәт мамык белән сырыла. Шуңа күрә аңа кайбер төркемнәрдә сырма да диләр. Урал төбәкләрендә яшәүче татарлар бишмәт дип мамыксыз тегелгән озын, биш билле киемгә әйтәләр. Урта Идел буе та​тарлары хатыннар бишмәтен күбрәк төсле (яшел, шәмәхә, кара чия төсендә) хәтфәдән, эченә юка гына мамык куеп, ачык изүле итеп тек​кәннәр.

Татар халкының гадәти өс кием​нәре арасында өйдә тукылган киндердән яки җитеннән һәм өйдә баскан туладан эшләнгәннәре дә бар. Шундыйларның берсе, Казан татарларының борынгы киеме — чоба; өч яки биш билле, озын җиңле, бер генә катлы кием. Аны ак җирлеккә буй яки төрле төстәге вак чуптар бизәкләр төшерелгән киндердән теккәннәр. Ирләр чобасын ак кин​дердән дә ясаганнар. XX йөз башларында чобаны кайберәүләр эш киеме яки йола киеме буларак кигәннәр.

Туладан тегелгән өс киемен чик​мән дип атыйлар. Ул ике төрле: бер​се өч билле көндәлек җылы кием, икенчесе туры аркалы, киң итеп те​гелә торганы — юл киеме. 
Гомумән, төрки халыкларның, шул исәптән татарларның да, борынгы өс киеменә иркен һәм озын булу хас. Әстерхан татарларында таралган кабтал да туры аркалы, озын буйлы итеп тегелгән.

Казан татарларының оригиналь, ләкин онытылып барган җәйге ки​еме җәләннең өлгесе дә туры ар​калы була. Ирләр җиләнен кара яки карасу җирлеккә сизелер-сизелмәс кенә буй төшкән тукымадан озын кайтарма якалы, ачык изүле итеп теккәннәр. XX йөз башларын​да мондый җиләннәрне Казан арты авылларында өлкән яшьтәге ир-ат кигән. Хатыннар җиләнен кара тукымадан (манчестер һ.б.), чабу кырыйларына, итәк һәм җиң очларына ука тасмалар тотып эшләгәннәр. Баерак хатыннар җиләненең күкрәк турысына махсус киң (кул яссылыгындагы) ука тотылган. 
Татар халкының өс-киемнәреннән саналган тун белән толыпны да күрсәтеп китәргә кирәк. Аларны иләнгән сарык яки төлке тиресеннән тукыма белән тышлап эшләгән​нәр. Туннарны өч билле һәм туры аркалы итеп теккәннәр. Тик керә​шен татарларында гына бөрмәле туннар очраштыргалый. Аркасы ту​ры, тезгә кадәр җитеп торган тунга мөселманнар намаз туны дип әй​тәләр. Мөгаен, салкын вакытларда шуны киеп намаз укырга җайлы булгангадыр инде. Толыпны исә гаять озын, киң чабулы, туры аркалы, зур кайтарма якалы итеп теккәннәр.

Ирләрнең тышкы өс киеменә җыйнаклык биреп торучы нәрсә — билбау. XX йөз башларында аны барлык төбәкләрдә дә 4—5 метр озынлыктагы кызыл, яшел, зәңгәр, сары ситсыдан эшләгәннәр. Казан, Уфа, Пермь губернасында яшәүче татарлар арасында өйдә суккан билбаулар да киң таралган була.

Идел — Урал буе татарларының телендә капталы әзәр дигән тер​мин да очрый. Мондый әзәрне Әстерхан татарларының XVIII йөзгә караган кием комплексында күрергә була.

Керәшен татарлары әзәр терминын тар күлмәк өстеннән бәйләнә торган шнурга карата да кулланалар. Күрәсең, христиан дине белән бергә урысның киемен дә кабул итеп, аңа борынгы татар киеменең исемен биргәннәрдер...

Түбәтәй, бүрек, калфак, яулык, шәл
Татар халкының баш киемнәре дә гаять үзенчәлекле. Борын-борыннан ирләр өйдә түбәтәй кияргә яратканнар. Тик керәшен татарларында гына, христиан динен ка​бул иткәннән соң, ислам атрибуты дип каралган түбәтәй аларның кием комплексыннан төшеп калган.

Әрезгә кия торган түбәтәйләрне карарак төстәге тукымадан, ә бәйрәмнәрдә кияр өчен затлырак тукымалардан (ефәк, бәрхет, парча) эшләгәннәр. Байлар, сәүдәгәрләр энҗеле яки алтын-көмеш җепләр, укалар белән чигелгән түбәтәй киюне дәрәҗәгә санаганнар. Борынгырак заманда түбәтәйләр бераз очлырак булса, XIX йөз ахыры — XX йөз башларында түбәтәйләр башка ятып тора торган яссырак форма ала. Шәһәр зыялылары арасында кара хәтфәдән эшләнгән яссы түбәле түбәтәй — кәләпүшләр тарала. Кәләпүшне бүген дә барлык мөселман татарлар яратып кияләр.

Ир-атның тышкы баш киеме — бүрек. Бүрекләрне дә борынгырак вакытта очлырак, биегрәк итеп теккәннәр. Ләкин соңга табарак йомры түбәле колаксыз мескен бүрекләр тарала. Аның тышын карасу фабрика тукымасыннан, ә эчен йон белән сырып яки сарык тиресе куеп эшләгәннәр. Кайвакытта мондый бүрекнең кырыена җәнлек мехы (камчат, кондыз, төлке) мехы тотылган була. XX йөз баш​ларында кара каракүлдән эшләнгән яссы түбәле тәбәнәк (мәскәүский) бүрекләр тарала. Аның соры төстә​ге каракүлдән эшләнгәнен данадар бүрек дигәннәр. Данадар бүрекне күбрәк дин әһелләре һәм зыялылар кигән. Бу яссы түбәле бүрекләр бүген дә мөселманнарның яратып кия торган язгы һәм җәйге баш киеме санала.

Авыл җирләрендә ирләрнең җәйге баш киеме хезмәтен күбрәк эшләпә үтәгән. Аны өйдә ак төстәге сарык йоныннан киез итек басучылар ясаган. Керәшен татарлары ка​ра төстәге эшләпә дә кигәннәр. Кайбер мәгълүматларга караганда, Ка​зан татарларының йоннан баскан ирләр баш киеменең читләре әүвәл тырпаеп тормаган, бәлки өскә таба кайтарылган була.

Татар хатын-кызларының гадәти баш киеме бигрәк тә күп төрле һәм үзенчәлекле. Кызлар баш киеме хатыннарныкыннан аерылган. Бала чакта кызларга ситсыдан такыя ясаганнар. Аның маңгай өлешенә вак тәңкәләр, төймәләр һәм корт башлары тегелгән була. Тау ягы ке​рәшен татарларында (Мәлки төркеме) такыя тоташ тәңкәләр, мәрҗәннәр белән бизәлгән баш киемен тәшкил итә. Аны буйга җиткән кызлар кигән. Калган төркемнәрдә кызлар калфак киеп, маңгайларына ука-чачак бәйләгәннәр.

продолжение

Калфакның төрләре хәйран күп. XIX йөзнең урталарына кадәр зур, чуклары аркага (яки иңгә) төшеп торган капчык калфаклар була. Аларны төрле төстәге җептән яки тукымадан ясаганнар. Ак җептән бәйләнгән озын калфаклар барлык төркем кызларына да хас була. Ләкин керәшен татарларында бу төр кызлар калфагы бигрәк тә тотрыклы булган. Мондый озын калфакны башка кигәндә аның кырыен бер-ике кат бөкләгәннәр һәм өстән маңгайга ука-чачак бәйләгәннәр. 
Шәһәрдәге мөселман татар кызлары зур, йомшак капчык калфакларны төрле төстәге ефәк җепләр белән чигеп бизәгәннәр, як-якларына һәм маңгай турысына ука-чуклар тотканнар. Мондый калфакка чачак калфак дигәннәр. Аны кызлар гына түгел, яшь хатыннар да бөркәнчек астыннан кигәннәр. XIX йөзнең икенче яртысыннан (яңа кием стиле барлыкка килгәндә) кечерәгрәк «капчыклы», каты кырпулы хәтфә калфаклар өстенлек ала. Декоратив алымнарына карап аларны энҗеле калфак, кәнитил калфак, тәңкәле калфак дип йөртәләр. Шул ук вакытларда кәләпүш формасындагы такыя калфаклар да шактый киң тарала. Аларның да маңгай турысын, кайвакытларда түбәсен дә энҗе-тәңкәләр белән бизәгәннәр. Үсмер кызлар һәм олы яшьтәге ха​тыннар чикмәгән такыя калфак (кәттәши) кигәннәр. Хатын-кызлар бәрхет калфакларны да яулык яки ефәк шәл астыннан киеп йөргәннәр. 
Хатын-кызлар борын-борыннан бүрек тә кигәннәр. Әмма ул баш киеме үз эченә йомшак түбәле мех кырпулы бүрекне дә, кирәчле (каркаслы), кырыйларына тәңкәләр, асыл ташлар куеп эшләнгән яки челтәрләр белән бизәлгән очлы такыя бүрекне дә ала.

Кызлар бүрекне, зур калфаклар кебек үк, яулыксыз-нисез генә кияргә яратканнар; чәч толымнарына тезмә бәйләгәннәр. Хатыннар исә яулык йә булмаса бөркәнчек өстеннән кигәннәр.

Хатыннарның баш киемнәре шактый катлаулы. Аның нигезен аскы яулык яки чәчкап тәшкил иткән. Чәчкап, исеме үк әйтеп торганча, чәчне толымнары-ние белән капларга тиеш була. 

Элегрәк аскы яулык, маңгайчасына карап, төрлечә аталган. Мәсә​лән, Әстерхан татар хатыннарында бер үк формадагы аскы бөркәнчек, аның маңгайчасына карап, өч исем белән йөртелә: чембар, шылавыч, кимешек. Чембар мөезбәк белән бәйләнгән; аны кияүгә чыккан хатын биш ел буена бәйләгән. Биш елдан соң бөркәнчекнең маңгай турысына җагалык дип аталган маңгайча беркеткәннәр һәм бөркәнчекне шылавыч яки баштарткыч дип атаганнар. Олыгая төшкәч, тагы да бөркәнчекнең маңгайчасын алыштырганнар: кечерәгрәк кенә ука маңгайча беркеткәннәр һәм бөркәнчекне кимешек дип атаганнар. Башка төбәкләрдәге хатын-кызлар баш киемендә аермалык бик сизелми. Тик аскы баш киеменең маңгай өлешенә бизәлгән маңгайча кую гадәте һәр төркемгә дә хас.

Хатыннар баш киеменә кыекча, өрпәк, тастар һәм төрле яулыклар керә. Аларны аскы яулык-чәчкаплар өстеннән ябынганнар яки бәйләгәннәр. 

Кыекча — исеменнән үк күренгәнчә, өч чатлы формадагы зур баш яулыгы. Аны ак тукымадан ясап, маңгай турысына килә торган өлешенә ука тотканнар. XIX йөзнең урталарында кыекча Казан татарлары яшәгән барлык төбәкләрдә дә (керәшен татарларыннан кала) очраган. Шәһәрләрдә һәм шәһәргә якын авылларда яшәүче өлкән яшьтәге хатыннар өрпәк сарганнар. Ул да — кыекча формасындагы зур баш яулыгы (бөркәнчек).    Аның почмаклары төрле төстәге ефәк җеп белән чигелгән була. Маңгай турысына ука битлек (өрпәк битлеге) беркетелә. XIX йөзнең ахыры — XX йөз башларында кыекча һәм өрпәкне зур фабрика яулыклары һәм шәлләре алыштыра. Ләкин традиция бөтенләй онытылмый. Бүген дә татар хатыннары ак дебет җебеннән сирәк итеп бәйләнгән шәлләрне кы​екча формасына китереп (диаго​наль буенча урталай бөкләп) өч чатлап ябынырга яраталар.

Яулык — борынгы төрки термин. Бу термин белән, югарыда күреп узганча, кечерәк аскы баш яулыгы да һәм зур бөркәнчек кушъяулыклар да атала. Иң оригиналь булганы — түгәрәк яулык. Бу яулыкның нигезен якынча 30 х 60 см зурлыктагы туры почмаклы ак киндер тәшкил итә. Аның кырыйларына, почмакларына һәм уртасына кара ефәк җеп белән борынгы орнамент төшерелгән, ә чит-читләренә кызыл ефәк җептән үрелгән чуклар тотылган була.
XIX йөзнең ахыры — XX йөз башларында традицион бөркәнчекләр урынына фабрика эшләп чыгарган яулык һәм шәлләр керә. Ләкин тра​дицион баш киеменә хас җирле үзенчәлек билгеләре хатыннарның фа​брика яулыгын бәйләү ысулларында бүгенгә кадәр чагыла.

XX йөз башында мөселман татар хатыннарының кием комплексына чуклы ефәк шәлләр керә. Каты кырпулы калфак өстеннән бәйләнгән озын чуклы ак ефәк шәл хатыннар​ның милли баш киеменә әверелә.

Бизәнү әйберләре

Хатын-кызларның өс һәм баш киеме белән бизәнү әйберләре дә тыгыз бәйләнгән. Борынгы бабаларыбыздан килгән ювелирлык осталыгы шәһәрләрдә һәм кайбер зур авылларда XX йөзнең башларына кадәр яшәп килә. Катлаулы ысуллар белән (бөтерү, бөртекләү, каралту, гравирлау, инкрустацияләү) зиннәтләп эшләнгән хатын-кыз бизәнү әйберләре төрле музейлардагы татар коллекцияләре арасында бүген дә күп санда сакланган. Аларны өч төркемгә бүлеп карарга була: баш, муен-күкрәк һәм кулга бәйле бизәнү әйберләре.

Беренче төркемгә: колак алкалары, чигәлек (җилкәлекләр), чәч тәңкәләре һәм чулпылар керә. 
Татар хатын-кызларына гына хас колак алкаларын атап әйтү кыен. Чөнки алар арасында төрле ярминкәләрдә һәм кырыктартмачылардан сатып алынганнары, ягъни төр​ле җирдән китерелгәннәре дә күп. Шулай да XX йөз башларында мөсел​ман татар хатын-кызлары күбрәк кечкенә алкалар (ай формасында, калач алка, тамчылы алка) тагарга яратканнар. Борынгы кием стиленә яраклашкан зиннәтле олы алкалар исә керәшен татар хатын-кызларының баш кием комплексында гына сакланган. Шул ук вакытта зиннәт​ле асылташлар куеп эшләнгән һәм мөселман хатыннарга хас чәчүргечләр һәм чулпылар керәшен хатын​нарының бизәнү әйберләре рәтеннән төшеп калган. Чөнки алар чәч толымнарын аркага салындырып йөрмәгәннәр, бәлки урыс хатыннары кебек, баш әйләнәсенә урап мәләнчек (волосник) кигәннәр.

Хатыннар башка бәйләгән тас​тар, кыекчалар матур торсын өчен аларны махсус челтәрле инәләр бе​лән беркетеп куйганнар. Төрле исемдә йөргән (тастар инәсе, кыекча инәсе һ.б.) андый инәләр барлык төбәкләрдә дә очрый.

Муен һәм күкрәкне бизәгән зиннәтле әйберләр дә күп төрле бул​ган. Аларның кайсыберләре, әйтик, яка чылбыры — күлмәк изүенең каптырмасы хезмәтен дә үтәгән. Кө​меш тәңкәле һәм көмеш челтәрле күкрәкчәләрне яман күзләрдән саклану өчен дә кигәннәр. Шундыйларның берсе — хәситә. Ул барлык та​тар төбәкләрендә очрый. Керәшен хатын-кызларының хәситә-дәвәтләре гел көмеш тәңкәдән генә торган. Аны хатын-кызлар, үзләре тәңкәләрне тишеп яки көмешчедән сабак ясатып, тиешле тәртиптә кара тукыма астарга беркеткәннәр. Мөсел​ман хатыннары исә хәситәләрнең астарын кашлы көмеш челтәрләр белән бизәргә яратканнар. Зур каш​лы челтәрләрне астарсыз гына, бер-берсенә тупсалар белән тоташтырып эшләгән зиннәтле хәситәләр дә очрый. Ука-Сура бассейнында яшәүче мишәрләр мондый күкрәк бизәгеченә буйбөтү диләр. Исеме үк күрсәтеп торганча, аның аскы кырыена бөти (догалык) кую өчен кесәсе дә була.

XX йөз башларында хатын-кыз​ларның бизәнү әйберләре арасын​да чын яки ясалма ташлардан эш​ләнгән муен төймәләре киң тарала. Кайвакытта төймәләрне тәңкә аралаш тезгәннәр. Соңга таба зиннәтле яка чылбыры һәм каптырма урынына тәңкәле брошкалар куллана башлыйлар.

Татар хатын-кызларының яраткан бизәнү әйберләре — беләзек һәм йөзек. һәр хатын-кызның кулында ким дигәндә ике, ягъни пар бе​ләзек һәм шулкадәр үк, ә кайвакытларда күбрәк тә йөзек була. Безнең халыкка хас ике төр беләзекне аерып әйтергә мөмкин: беренчесе — тоташ, икенчесе — буынлы (тупсалы) беләзекләр. Аларны формаларына һәм бизәү алымнарына карап төрле вариантларга бүләргә була: тар һәм киң, чокып, бөтереп, бөртекләп, оялап эшләнгән һ.б. Оялы беләзекләр өчен фирүзә, якут, то​паз, ахак кебек чын ташлар яки төсле пыялалар кулланылган. Му​зей коллекцияләрендә чылбырлы һәм энҗеле беләзекләр дә очрый. Ләкин халык арасында тоташ һәм тупсалы (буынлы) беләзекне ешрак кигәннәр. Керәшен хатын-кызлары исә тоташ чокылып (гравирлап) бизәкләр төшерелгән яссы беләзекләрне үзләренеке итеп саныйлар. Андый беләзекләрнең аскы кырыена вак-вак өч тәңкә дә тагылган була.

Йөзекләр дә күп төрле. Мөселман хатын-кызлары бүген дә фирүзә, ахак һәм якут кашлы йөзекләрне яраталар. Керәшен хатын-кыз​лары зур ахак (сердолик) кашлы йөзекләрне һәм шома кашлы яки бөтенләй дә кашсыз балдакларны (никах балдаклары) яратып кияләр. 
Аяк киемнәре

Татар халкының аяк киемнәре дә күп төрле. Бигрәк тә моны күн аяк киеменә карата әйтергә була. Аның озын һәм кыска кунычлылары яки кунычсыз кәвеш һәм баш​мак рәвешендәгесе, йомшак һәм каты табанлылары һ.б. төрләре бар.

Озын кунычлы күн аяк киеменең иң таралган төре — читек. Читекне ирләр дә, хатын-кызлар да кигән. (Керәшен татарлары гына кимәгән.) Ирләр читеге гадәттә кара күннән, йомшак табанлы итеп тегелгән. Балтыры матур торсын очен, аны чолгау бәйләп кигәннәр. Урамга чыкканда читек өстеннән күн кәвеш (ката) яки резин калуш кигәннәр. Бу төр читекне намаз яки мәсех читеге дип атыйлар. Чыннан да, биш вакыт намазын калдырмый торган мөселманнар өчен йомшак та​банлы читекләр бик җайлы.

Хатын-кызлар арасында каты табанлы читекләр дә киң таралган була. Яшь хатыннар һәм буй җиткән кызлар күбрәк биек үкчәле каюлы читекләр кияргә яратканнар. XX йөз башларында шәһәр хатын-кыз​лары арасында озын балтырлы, ка​юлы ботинкалар да очрый. Керә​шен хатын-кызлары бер төсле, күбрәк кара күннән эшләнгән каюсыз ботинкалар кигәннәр. Бу вакытларда фабрика эшләп чыгарган көндәлек резин калушлар киелә башлый. Керәшен татарларында һәм башка халыклар белән аралаш яшәгән татарларның аягында каты табанлы күн итекләрне дә еш очратырга бу​ла.

Күн кәвеш-каталар да калын күннән, калын олтанлы итеп тегел​гән. Аларны йомшак читек, тула яки бәйләгән оек белән кигәннәр. Кәвеш-катаның да ике төре бар: куныч​лы һәм кунычсызлары. Урал татарларының эш киеме комплексында башкортларга хас аяк киеме башымлы каталар, башымлы конҗырыклар очрый. Хатын-кызлар кәвешен тәбәнәк яки биек үкчәле, тәбәнәк артлы итеп теккәннәр. Аяк башына гына киелә торган артсыз аяк ки​еме башмак була. Халык телендә кәвеш белән башмакның аермасы бик беленми. Еш кына каеп яки алтын-көмеш укалар белән чигеп бизәлгән күн кәвешләрне дө башмак дип атау очраклары бар (каюлы, укалы, энҗеле, бәрхет башмаклар). Артсыз башмакларны гадәттә өй эчендә кигәннәр.

Урта Идел һәм Урал алды буе татарларының эш киеме комплексына юкә аяк киеме — чабата да хас була. Кечкенә башлы, сай чабаталар татар чабатасы диелгән. Чабатаны күбрәк тула оек өстен​нән кигәннәр. Чепца елгасының югары агымында яшәүче татарлар җәен чабата белән кияр өчен махсус киндер оеклар булдырганнар.

Татар халкы тышта йөргән аяк-киеме белән өйгә кермәгән. Шуңа күрә ишегалдына яки абзар-кура тирәсенә чыкканда җиңел киелә һәм салына торган агач башмак ки​гәннәр.

Барлык төбәкләрдә дә ирләр һәм хатыннар кышын киез итек ки​гәннәр. Итекнең дә ике төре бар: озын кунычлы һәм кунычсыз, кә​веш формасында итеп басылганы (киез-ката, бәлүнкәләр). «Бәлүнкә»ләpнe өйдә кию өчен дә басканнар. Итек басучылар итекне төрле төстәге җепләр белән бизәкләп, чуарлап та эшләгәннәр. Безнең ха​лык, бигрәк тә хатын-кызлар һәм өлкән яшьтәге ирләр, кыска балтырлы киез итекләрне яратып кигән.

Традицион-гадәти кием, халык мәдәниятенең үзенчәлекле төре бу​ларак, бүген дә безнең тормышта, бигрәк тә сәхнәдә сакланып килә.

Бу хезмәт сәхнә киемен төрләндерү өчен этәргеч булыр һәм, гомумән, аңардан файдаланып рәссамнар, модельерлар, фольклор коллективлары татар халкының традицион-гадәти киеменә яңа яшәеш бирерләр, дип ышанабыз.

Югарыда күрсәтеп узганча, төр​ле заманга караган киемнең тулы комплекслары, аның җирле вариантлары, фәнни хезмәтләрдә дә һәм музей фондларында да юк. Безгә аларны, бигрәк тә аларның төсләрен, төссез копияләр (рәсем, фотолар) буенча торгызырга туры килде. Бу очракларда кием төсе ха​лык рухына яраклаштырып эшләнде.

Хезмәт Татарстан Республика-сының Мәдәният министрлыгы каршында татар фольклорын җыю, саклау, өйрәнү һәм пропагандалау бу​енча оештырылган Дәүләт фольк​лор үзәгендә әзерләнде. Таблицалар башлыча, автор эскизлары һәм төссез фотолар нигезендә, фольк​лор үзәге рәссамнары тарафыннан башкарылды. Фоторәсемнәрнең, бигрәк тә төсле слайдларның кайсыберләрен фольклор үзәгенең өл​кән хезмәткәре Марат Хөснуллин эшләде. Хезмәтне әзерләү процессында Yзәкнең директоры, татар фольклорын җыю, өйрәнү һәм пропагандалауга зур өлеш кертүче, ком​позитор Котдус Хөснуллин ярдәме зур булды. Бу хезмәттәшләремә, аларның чын күңелдән күрсәткән ярдәмнәре өчен, зур рәхмәтемне белдерәм.

"Татарская народная одежда". Татарское книжное издательство. Казань, 1997г

Туңдырма ясый беләсезме?

Туңдырма катншмасын ясау өчен, йомырка сарысын, шикәр комы салып, кайнаган сөт яки каймак (сөт өсте) белән яхшылап болгатыгыз. Әзер катнашманы савытында көе сулы кәстрүлгә утыртыгыз да, болгаткалап, куерганчы кайнатыгыз. Кайнап чыкканга кадәр плитәдән алып, өстенә элпә утырмасын өчен болгаткалап суытыгыз. Шуңа ванилин һәм желатин өстәгез. Желатинны алдан ук суга салып, 50-60 минутка бүрттерергә куегыз. Желатин әзер булгач, аз гына кайнаган сөт (кайнар килеш) салып, эреп беткәнче болгатыгыз, аннан соң 55-60 градуска кадәр суытыгыз да туңдырма катнашмасына салып болгатыгыз. Әзер матдәне 2-4 сәгатькә суыткычка куегыз.

Гади генә ысул белән туңдырма өчен, бер зур савытка яки кәстрүлгә боз кисәкләре салыгыз, тоз сибегез, шуның өстенә катнашма салынган савытны (кәстрүлне) өстен ябып утырыгыз. Аннан соң кәстрүлнең тирә-ягындагы буш урыннарны боз кисәкләре белән тутырыгыз. Кәстрүлне ачып, катнашманы вакыт-вакыт болгаткалап торыгыз. Ул куе хәлгә килгәнче болгаткалап торыгыз. Ул куе хәлгә  килгәнче болгаткалап торырга кирәк. шулай иткәндә катнашма тигез туңачак. Шуннан соң 1,5-2 сәгать кузгатмыйча туңдырырга.

Желатин урынына крахмал яки бодай оны кулланырга да мөмкин.

Он яки крахмалны су белән болгатырга (бертигез күләмдә алырга) кирәк, аңа кайнар сөт өстисең. Сөт камырга караганда 1,2-2,5 тапкырга күбрәк булырга тиеш. Әзер матдәне талгын гына утта он тәмле беткәнче кайнатасың. 100 грамм йомырка-сөт каташмасына1 грамм крахмал яки 2 грамм он алырга кирәк.

Сөтле туңдырма

100 г туңдырма ал өчен билгеләнгән норма (граммнарда): сөт – 70, каймак – 10, йомырка – 9, шикәр – 20, желатин – 0,5, ванилин – 0,015 грамм.

Шоколадлы туңдырма

Шоколадлы туңдырма ясаганда, какао порошогын шикәр, кайнар сөт (1:3) белән яхшылап болгатыгыз. Бу катнашманы йомырка-сөт катнашмасына салып туглагыз (туңдырырга куяр алдынннан). Каймаклы туңдырма – 8, како порошогы – 2, шикәр – 2 грамм.

Каймактан әзерләнгән туңдырма

Сөт – 30, каймак – 40, йомырка – 9, шикәр комы – 20, желатин – 0,5, ванилин – 0,015 грамм.

Каймаклы пломбир

Әзер сөтле туңдырмага күпетелгән каймак салып, бик яхшылап болгатыгыз. Сөт – 9, каймак – 65, йомырка – 9, шикәрле куертылган сөт – 25; шикәр комы – 5, желатин 0,5, ванилин – 0,015 грамм.

Мигъраҗ көне

Рәҗәб аеның 26нчы кичәсен барлык мөселманнар «Мөбарәк мигъраҗ кичәсе», дип газиз күрә һәм олылап итә.

Мигъраҗ вакыйгасының нәтиҗәләре ошбудыр

Гыйлем өстәү – фарыз гамәл

Хатыннар сәбәпсез талак сорамасыннар

Пәйгамбәребез салләллаһу галәйһи вә сәлләм әйткән: «Сәбәпсез талак сораган хатын җәннәтнең исен дә татымас».

Ислам дине дөрес, нык һәм ышанычлы нигезләргә корылган. Гаилә җәмгыятнең нигезе булганга, ислам аның хакында бигрәк тә кайгырткан, гаиләнең тулылыгын, бөтенлеген саклау, гаилә әгъзаларының бер-берсенә мәхәббәт һәм хөрмәт хисләре белән тыныч һәм рәхәт тормышта яшәүне тәэмин итү өчен төрле шартлар, күрсәтмәләр билгеләнгән. Ислам ирнең дә, хатынның да бурычларын төгәл ачыкланган. Шулай итеп, берсенең дә бу чикләүләрне узып, тормыш иптәшен рәнҗетергә хакы юк.

Әгәр дә берсе икенчесе каршындагы бурычын үтәмәсә, Раббасына итагать итмәгән 

Җәрәхәтләнүдән

Беренче чиратта – бинт, марля, мамык, йод һәм бактерицидлы пластырь. Шулай ук яшел су, марганцовка һәм 3 процентлы водород перекисе эремәсе (эремә кырылган урыннарга сөрткәндә авырттырмый, спирт һәм йод – яндыра). Θйдә спирт тоту да комачауламас.

Югары температурадан

Авыртуны баса торган даруларга аспирин өстәлә. Тик балаларга аспирин бирергә ярамый.

Баш авыртудан

Иң гади чаралар – анальгин, нурофен һәм парацетамол. Баш авыртуы кан тамырлары кысылуыннан килеп чыккан икән но-шпа яки спазган, артерия кан басымы түбән булганда цитрамон яки кофеин тәкъдим ителә.

Салкын тигәндә
Температураны тера флю, колдрекс һәм башка төймәләр төшерә. Тамак авыртканда – шалфей яки эвкалипт төймәләре ярдәм итә. Гриппка каршы чара буларак ремантадин кулланыла.

Колак авыртканда

Беренче вакытларда бор һәм новокаинлы тамчы авыртуны баса. Аннары белгечкә күренергә кирәк.

Эч күпкәндә
Кул астында эспумизан, смекта, активлашкан күмер булырга тиеш.

Эч киткәндә
Шулай ук смекта, активлашкан күмер, энтерол яки энтеродез, бактисубтил кулланалар. Организмда тоз балансын җайга салу өчен көн дәвамында аз-азлап регидрон эчәләр.

Сару кайнаса

Мотилиум яки альмагель ярап куя. Сару кайнау озакка сузыла икән ашказаны-эчәк трактын тикшертегез.

Артыгын ашаудан

Азык фермантлары – панкреатин, фестал, мезим форте, креон төймәләре эчәләр. Әлеге ферментларны азыкны күп ашарга туры килгәндә ризык белән бергә кулланыла аласыз.

Аллергиядән

Тавегил, супрастин, зиртек ише дарулар һәр өйдә булырга тиеш. Чөнки аллергия һич көтмәгәндә килеп чыгарга мөмкин.

Югары кан басымыннан

Сез гипертоник икән, табиб билгеләгән дарулар бардыр. Шулай да коринфаряки клофелин алып кую зыян итмәс. Алар нык күтәрелеп киткән кан асымын тиз төшерә һәм хәлне җиңеләйтә.

Йөрәк өянәгеннән

Йөрәк авыртканда ике төрле препарат тәкъдим ителә. Йөрәк тибеше акрынайса – валидол, киресенчә, йөрәк сикерсә, корвалол (валокордин) эчәләр. 

Бронхиаль астма өянәгеннән

Андый даруларны астма белән авырган очракта булдырыгыз. Сезгә билгеләнгән препаратлардан тыш, ашыгыч ярдәм күрсәтү өчен сальбутамол, беротек яки вентолин файдалы. 

Халык медицинасыннан берничә рецепт

Диабет вакытында белгечләр байтак кына җиләк-җимешне ашаудан тыя.  менә алманы лимон белән бергә кушып ашарга ярый. 

Салкын тигәндә алма сиробы эчәләр. Ул болай әзерләнә: угычтан чыгаралган алмага шикәр комы сибеп, эрегәнче тоталар. Аннары сөзеп, ут өстендә күпертеп алалар. Шуны ютәлгәндә, тамак авыртканда, тавыш карлыкканда эчәләр. Салкын тигәндә шулай ук алмагачының кипкән яфракларын төнәтеп эчү дә файдалы, тәм кертү өчен аз гына шикәр комы кушарга була. Аны һәр ике сәгать саен җылы килеш ярты стакан эчәләр. 

Йокысызлыктан интеккәндә, тынычландыргыч чара буларак, телемләп туралган алмалы чәй эчәләр. Чәйне ясап куйгач, савытның  өстен каплап, төнәтеп алырга онытмагыз.

Тән пешкәндә, өшегәндә, озакка сузылган җәрәхәтне дәвалау өчен, шул урынга телемләп туралган яки уылган алма куя аласыз.

Ирен яки күкрәк очы ярылганда, атланмай белән катнаштырып, уылган алма сөртәләр.

Валлаһ газыйм! 

Сыер бәясенә төшкән каз.

Галия эчәргә яратучы иреннән яшереп көзен сыер алырга дип акча җыя. Ул аны ире таба алмасын дип какларга чоланга эленгән каз эченә яшерә. Беркөнне Галия акчасын тикшерәсе итә. Ун казның нәкъ акчалысы юклыгын күреп, ул иренә ташлана. Ире, чыннан да, гаепле булып чыга. Атна-ун көн элек ул хатын сизмәс әле дип, иң артта эленеп торган казны алып, аны авыл яныннан үтүче олы юлга чыгып, сатып җибәргән икән.

Менә шуннан соң каз белән сыер бәясе тигез түгел дип әйт инде син!











Абугали Галимов

 гыйбрәт өчен

Хаталы адымның ачы җәзасы

Көннәрдән бер көнне озак еллар буе ялгыз яшәгән кырык яшьлек укытучы Тәслимә апа, авыл халкын таң калдырып, башкалада урнашкан балалар йортыннан кыз алып кайтты. Бу хәбәр бик тиз арада авыл буйлап таралды. Ни дисәң дә, мондый күренеш, башлыча, шәһәр өчен хас бит... 

Тәслимә апаның, әнисе үлгәннән бирле, ялгыз яшәвен белгәнгә, авылдашлары ул алып кайткан ун яшьлек кызчыкны бик җылы кабул итә. Кеше белән аралашырга яраткан Әлфия үзе дә авыл тормышына бик тиз өйрәнеп китә, дуслар таба, инде өметен өзгәч, ниһаять, әниле булуына шатланып туя алмыйча, бәхетле гомер кичерә башлый. Тәслимә апаның да тормышы ямьләнеп китә. Ялгызлыктан сүрелгән күңелендә кыз баланың җылысын тоеп, матур гына дөнья көтә. Авылдашлары белән сөйләшкәндә дә Әлфияне телдән төшерми.

- Йортыңда бала булганда рәхәт икән шул тормыш дигәннәре. Нишләп бу турыда алданрак уйлаганым булмады икән? Әлфия кебек балалар бик аздыр ул дөньяда. Аны Алланыңбүләге дип кабул итәм. Картлык көнемдә ялгызым торып калырмын, дип хафаланасым юк хәзер.

Хәл белешергә килгән һәр кешегә шушы сүзләрне кабатлый Тәслимә апа. Тормыш шулай әкрен генә дәвам итә. Әлфия, кем әйтмешли, еллап түгел, айлап үсә. Ә ул үскән саен авылдашлары кызчыкның Тәслимә белән охшашлыгын күреп гаҗәпләнә
- Кара әле, Тәслимәнең Әлфиясе үзенә шулкадәр охшаган: әйтерсең лә үз баласы!

Бу сүзләрне Тәслимә дә ишетми калмый. Бу охшашлыкны үзе дә күрүенә карамастан, аңа баштарак, ничектер, артык игътибар итми ул. Әмма авылдашларыннан бертуктаусыз шуларны ишетеп торганга, хәл кискен үзгәрә. Тәслимә тузанланып беткән китаплар арасыннан яшьлек фотоларының берсен тартып чыгара

- Монда миң унсигез яшь, нәкъ Әлфия төсле булганмын икән шул. - Шулай үз алдына сөйләнә-сөйләнә, кызның фотосын да эзләп таба ул. Ике сурәтне чагыштырып карагач, йөрәген тотып, түшәккә барып утыра. - Ә бит авылдашлары хаклы, чыннан да, игез балалардай охшашканбыз бит без бу фотоларда...

Шулчак Тәслимәнең күңелендә шик туа. 

- ...Юк-юк, моның булуы мөмкин түгел. Ләкин ике су тамчысыдай охшашлыгыбыз очраклымы соң?

Дулкынланудан кан басымы күтәрелгән хатын, инде гомеремдә дә искә төшермәмен, дигән хатирәләрне барлый башлый.

...Менә аның утыз яшьлек чагы. Берничә ел буе авылда эшләп, укырга кергә, техникум тәмамлап, шәһәрдә эшкә урнашып йөргән вакыты. Шул чорда Чиләбе өлкәсеннән килгән, үзеннән ике яшькә генәөлкәнрәк Геннадий аның йөрәген яулый. Мәхәббәт хисендә янган Тәслимә әллә ни танышып та өлгермәгән кеше белән китәргә ризалаша. Әнисенең иске карашлы, дини кеше булуын күз уңында тотып, ул бу турыда өйдәгеләргә белдерми. Әнисенә хатларны бик сирә язарга тырыша. Конверттагы Чиләбе штампын күреп, фаш ителүеннән курка.

Бергәләп яши башлаган мәлләрдә бик игътибарлы, итагатьле булган ир, ни гаҗәп, туган җиренә кайткач, кискен үзгәрә. Ул дорфа кылана, сәбәпсездән дә кызып китә. Ә Тәслимәнең авырга калганын белгәч, аны өйдән бөтенләй үк куып чыгара...

Шулай итеп, чит шәһәрдә авырлы көе берьялгызы кала ул. Баштарак баладан котылырга уйлый. Әмма соңга калуын белгәч, бу уеннан кире кайта. Ни булса да булыр дип, тимер юл вокзалына юнәлә. Кайтыр юлга билет алу өчен кассага килгәч, әнисе исенә төшә. Беркайчан да кичермәячәк бит ул аны... Бәхеткәдерме, шулчак касса тәрәзәсенә беркетелгән игъланны күреп ала: «Кассирлар таләп ителә. Чит шәһәрдән килүчеләргә бүлмә бирелә».

Педагогик белемле Тәслимәне тимер юл вокзалына эшкә алалар. Йөклелеге турында әйтми ул, әлбәттә. Ике ай эшләгәннән соң декрет ялына чыга. Тагын ике айдан Чиләбенең балалар тудыру йортында баласы дөньяга аваз сала. Әмма ана кеше нарасыена башкалар кебек шатланмый. Ул инде күптән аның язмышын хәл иткән була.

...Менә ул – эшләп йөргән чакта яныннан күп тапкырлар үткән балалар йорты. якын-тирәдә кеше күренми. Тәслимә кулындагы ап-ак төргәкне бинаның бусагасына куя да ишекне шакый һәм үзе, күз ачып йомганчы, юкка чыга. Икенче көнне инде ул поездда Уфага килеп төшә. Шул ук кичне туган авылына кайта. Башында тик бер уй әйләнә – бу адымы аның мәңгелек сере булып калачак...

Ләкин сизгер әнисеннән бу серне озак яшерә алмый ул. Ике ай үтүгә. Намус газапларыннан тәмам гаҗизләнгән Тәслимә бердәнбер якын кешесенә барысын да сөйләп бирә. Әмма аның куркулары нигезсез булып чыга. Ничек кичермәсен инде үз баласын ана кеше?! Кичерә, ул гына да түгел, Чиләбе шәһәренең балалар йортында калдырган кызын эзләп табып, аны авылга алып кайтырга куша.

- Инде утыз яшькә җитеп тә шундый акылсыз адымга барырсың, дип уйламаган идем. Тик  буласы булган инде. Балаңны эзләп тап, алып кайт.

Бәлки шул очракта Алла кичерер сине.

Чиләбегә барып эзләнүләр уңай нәтиҗә бирми. Балалар йортының бөтенләй ябылган, андагы сабыйларның башка шәһәрләргә күчерелгән булуы ачыклана. Θметен югалткан Тәслимә туган авылына буш кул белән кайтып керә. Мәктәпкә укытучы булып урнаша. Θч елдан аның әнисе яман чирдән үлеп китә. Шулай ялгызы кала да инде Тәслимә. Чит кеше балаларында юаныч эзли. Көн саен Аллага ялвара, чит төбәктә калган кызының бәхетле яшәвен тели. Кырык яше тулгач, үз кызы яшендә булган баланы асрауга алу нияте белән, башкалага юнәлә.

- Әлфия үземнең кызым, димәк. Ләкин Уфа балалар йортына ничек килеп эләккән ул? Юк, әлегә нәтиҗәләр ясарга иртәрәк. Бәлки охшашлыгыбыз, чыннан да, очраклыдыр...

Бу уйларын мәктәптән кайтып кергән кызы бүлә.

- Мин кайттым, әни! Хәлләрең ничек? Кара әле, әллә авырыйсыңмы, бигрәк агаргансың?

- Юк, барысы да яхшы, кызым. Синең белән сөйләшәсем генә бар иде. Син хәзер зур инде, бу сөйләшүне авыр кичермәссең, дип уйлыйм...Синең белән интернаттагы тормышың турында җитди сөйләшкәнебез юк иде бит. Үзеңнең кайда тууыңны, әти-әниеңнең кем булуын беләсеңме соң, кызым?

- Әни, бәлки бу сөйләшү кирәкмидер? Минем ул елларны хәтеремә төшерәсем дә килми. Бәхетсез идем мин. Ә хәзер барысы да яхшы.

· Шулай да, Әлфия, минем өчен бик әһәмиятле бу...

· Ярар, әни, белгәнемне сөйләрмен, тик мин барысын да белеп бетермим. Әти-әниемнең кем икәнен белмим, әйтүләренчә, мине интернатның ишек төбендә калдырганнар. Θч яшькә кадәр Магнитогорск шәһәре интернатында тәрбияләнгәнмен, аңа кадәр Чиләбедә булса кирәк... 

Бу сүзләрне ишетүгә, Тәслимә аңы китеп егыла. Табиб чакырталар. Ул китү белән, Әлфия әнисеннән ни булганын сораша башлый. Тәслимәгә исә, күз яшьләренә буыла-буыла, кызына барысын да сөйләп бирүдән башка чара калмый.

Икенче көнне нәрсәдер сизенеп уяна ул. Θйдә кызы булмый. Θстәлдә кыска хат ята: «Интернатта мин үземнән дә бәхетсез кеше юктыр, дип уйлый идем. Әни килүен көттем, тик үземнекен түгел. Аны күрәсем дә килми иде. Син миңа бәхет бүләк иттең һәм...кире тартып алдң. Мине эзләмә. Сине кичерә алмыйм».

Шул көннән Тәслимәнең тормышы тәмугка әверелә. «Менә нинди ачы икән ул хаталы адым җәзасы. Кызымны ташлап киттем, ә хәзер ул мине ятим калдырды». Шушы уй Тәслимә апага ун ел буе тынгы бирми. Кызын күпме эзләсә дә, таба алмый. Ахырдан ул акылдан яза...

